
Аннотация: Ушбу мақола телекоммуникация тармоқларида ахборот 

ресурсларини тақсимлаш ва тармоқларда маълумотларга хизмат қилиш сифатини 

тармоқларида каналлар ўтказувчанлигини баҳолаш орқали тармоқ ресурсларини 

оптимал тақсимлаш маслаларини ечиш баён килинади. 

Калит сўзлар: Маълумотлар оқими, тармоқ каналлари, тармоқ структураси, кўп 

каналли тармоқ, каналининг ўтказувчанлиги 

 

Адабиѐт таҳлили ва методикаси:  Телекоммуникация тармоқларида маълумотлар 

алмашинувини таъминлаш мақсадида тармоқ каналларининг ўтказувчанлик 

қийматларини, яъни қобилиятини ошириш анча муҳим масала. Лекин тармоқ орқали 

узатилаѐтган маълумотлар оқимининг ортиб бориши, тармоқ структурасининг 

тузилиш тамойиллари ўзгариб бориши бу кўрсатгичларга таъсир қилади ва ўз вақтида 

ўзгартириб боришни ва тармоқ параметрларини мослаштириб боришни талаб қилади. 

Бу иқтисодий томондан ҳам анча самара беради, чунки тармоқ каналларининг 

ўтказувчанлиги – бу маълумотлар оқимининг катта тезликларда узатилишини, ҳамда 

маълумотлар оқими ҳажмининг ошиб боришига ва юқори тезликларда узатилишини 

таъминлашга олиб келади, бу кўрсатгич эса иқтисодий томондан самрали 

ҳисобланади. Тармоқ орқали узатилаѐтган маълумот алмашинувининг 

мураккаблашиб бориши ўз ўрнида тармоқнинг янада ривожланиб бориши, янги 

ахборот технологияларининг ривожланиб, такомиллашиб бориши ва паралелл 

равишда тармоқнинг такомиллашиб бориши билан боғлиқ бўлади. Маълумотлар 

оқимининг ва ҳажмининг янада такомиллашиб ва ортиб бориши ўз ўрнида тармоқ 

структурасини ва қурилиш тамойилларини янада ўрганишга ва янги усусл ва 

моделларни ишлаб чиқишга мажбур қилади. 

Мана шу усуллардан енг самарали бўлгани тармоқ каналларининг 

ўтказувчанлигини ошириш, унинг учун эса ҳар бир тармоқ орқали узатилаѐтган 

маъхлумотлар қоимининг тезлиги, ҳажми ва  узатиш йўлларини аниқлаш керак 

бўлади. Энди тармоқ каналларининг ўтказувчанлигини оширишнинг энг самарали 

усулларидан бири кўп каналлаи тармоқлардан фойдаланиш ҳисобланади. Кўп 

каналли тармоқнинг маъноси, шундан иборатки битта алоқа линияси орқали ҳар хил 

қурилмалар орқали катта ҳажмдаги маълумотлар оқимини узатиш ҳисобланади. Кўп 

каналли тармоқларда маълумотлар оқимининг сифатли узатиш кўрсатгичларига 

эришиш учун барча тармоқ қурилмаларининг бир текисда, келишилган холда, ишлаш 

тамойилларини таъминлаш талаб этилади, ва тармоқни эксплуатация қилиш 

мобайнида доимий назорат қилиб бориш керак бўлади. Чунки тармоқ параметрлари 

доимий равишда ўзгариб туради ва маълумотлар оқими ҳам ўз ўрнида тезлиги ва 

ҳажми ортиб боради, шу сабабли ҳам тармоқ каналларининг ўзтказувчанлигини 

ошириб бориш талаб этилади. Энди тармоқ каналларининг ўтказувчанлигини ошириб 

боришнинг бир неча усуллари ва йўллари мавжуд: биринчиси анъанавий бўлган 

сигналларни сиқиш, частота бўйича, вақт бўйича ва кодлаш орқали. Лекин юқорида 

келтирилган усуллар анча эскирган ва ҳозирги вақтда ушбу усуллар деярли тармоқ 

парамтерларини яхшилаш вақтида ишлатилмайди. Шу сабабли ҳозирги вақтда анча 

замонавий усуллардан фойдаланиш талаб этилади. Бу вақтда ҳозирги вақтда 

эксплуатация қилинаѐтган тармоқларнинг ўтказувчанлигини ошириш масаласи 

долзарб бўлиб қолмоқда, бу масалани ҳал қилиш эса тармоқ структурасини янада 

такомиллаштириш ва кенг полосали каналлардан фойдаланиш ишлари анча самра 

беради. Кенг полосали каналлар эса, бу оптик толали алоқа каналларини ишлатиш 

орқали эришиш мумкин бўлади. Бу кабеллар орқали маълумотларни узатиш анча 

катта тезликларда амалга оширилади ва сарф ҳаражатларнинг ва вақтни 

камайтиришга эришилади, шу билан бир қаторда тармоқ элементларининг (тугунлар, 

маршрутизаторлар, концентраторлар ва  иш холатини доимий равишда сақлаб қолиш 

талаб этилади. Яна шуни айтиш керакки ҳар хил турдаги маълумотлар оқимини 

сиқиш, шу орқали уларнинг тезлигини ошириш ва каналлар ўтказувчанлиги ошириш 

анча мураккаб вазифа ҳисобланади, шу орқали унинг сифатини таъминлаш мумкин 

бўлади. Лекин ҳар хил турдаги сигналларни сиқиш анча мураккаб вазифа 

ҳисобланади, чунки уларни узатиш давомида бир бирига ѐйилиб кетиш холатлари 

бўлади, бу эса маълумотларнинг бузилишига ва етиб борган маълумотлар сифати 

яхши бўлмасликка олиб келади. Шу сабабли бу турдаги маълумотлар оқимини 

узатишнинг самарали усулларини аниқлаш ва шу орқали тармоқ орқали узатилаѐтган 

маълумотларни узатиш сифатини яхшилаш, самрали усулларини аниқлаш  ишлари 

долзарб ҳисобланиб келинмоқда. 

Энди ҳар хил турдаги маълумотлар оқимини сиқиш орқали каналларнинг 

ўтказувчанлигини оширишнинг яна битта усули, иккиламчи сиқиш усуллари 

ҳисобланади. Бу усулда маълумотлар оқимини иккинчи бор сиқилади ва 

маълумотларнинг бир бирига ѐйилиб кетиш холати, яъни дисперсия холати 

кузатилмайди. Шу орқали ҳар хил турдаги маълумотларни катта тезликларда узатиш 

ва кам ҳаражат сарфлаш ва каналларнинг ўтказувчанлигини ошириш имкони 

яратилади. Мутахассислар олдида ҳам юқори самра берадиган янги усуллар ва 

алгоритмларни ишлаб чиқиш ва яратиш, кенг полосали каналлардан фойдаланиш, шу 

орқали тармоқ каналларининг ўтказувчанлигини оширишга эришиш мумкин бўлади. 

Энди яна бир усуллардан бири каналларга келиб тушаѐтган маълумотлар оқимини 

бошқа йўналишлар бўйича, бошқа йўналишларга, каналларга тақсимлаш ва 

йўналтириш мумкин бўлади. Бу усул ҳар хил турдаги маълумотлар оқимини каналлар 

бўйича маршрутлаш усули деб юритилади. Бу усулда катта ҳажмга ва тезликларга эга 

бўлган маълумотлар оқимини тугунллар бўйича маршрутлаш жадвали орқали 

манзиллар бўйича тақсимлаш ва узатиш, шу орқали каналлар ва тугунларга келиб 

тушаѐтган маълумотлар оқими юкламаларининг ортиб кетиш холатини олдини олиш 

ҳисобланади. Юкламаларнинг ортиб кетиши, тугунлар орқали узатилаѐтган 

маълумотларнинг ушланиб қолиш вақтининг ортиб кетишига ва маълумотларнинг 

сифатсиз етиб боришига сабаб бўлиши мумкин. Шунинг учун ҳам ҳар бир тармоқ 

тугунлари орқали узатилаѐтган маълумотлар юкламаларининг ортиб кетиши олди 

олиниши ва шу орқали узатиш сифатини яхшилаш мумкин бўлади. 

Масалан Республикамиз вилоятларни боғлаб турувчи магшистрал каналларнинг 

барчаси оптик толали кабеллар билан боғланган ва улар орқали катта тезликларда ҳар 

хил турдаги маълумотлар оқими узатилади. Демак бу каналлар орқали узатилаѐтган 

маълумотлар оқимини тўғри тақсимлаш ва уларни тугунларда ушланиб қолиш 

вақтини камайтириш учун юқорида келтирилган усул, яъни маршрутлаш жадвали 

орқали маълумотларни узатиш энг самрали ҳисобланади, пастда мисол тариқасида 

Республикамиз вилоятларини боғловчи каналлар орқали узатилаѐтган маълумотлар 

оқимини тақсимлаш бўйича мисоллар келтирилган.  

Каналлар ўтказувчанлиги – аниқ каналлар бўйича мумкин бўлган юқори 

тезликларда маълумотларни манбадан фойдаланувчиларгача узатишга айтилади. 

Каналлар ўтказувчанлигининг ўлчов бирлиги, худди интернет тармоғидаги 

маълумотлар тезлиги каби ўлчов бирликда ўлчанади, яъни  каби Кбит/с, Мбит/с. Бу 

тезлик, қандай ҳажмдаги маълумотлар оқимининг бир аниқ вақт оралиғида катта 

тезликларда узатишига айтилади. Аниқ каналлар орқали узатилаѐтган маълумотлар 

ҳажми каналлларнинг ўтказувчанлигиданг катта бўлмаслиги керак бўлади, акс холда 

яна маълумотларнинг тутилиб қолиш холати кузатилади, лекин каналларнинг тезлиги 

ҳар доим аниқ бир рақам билан чегараланган бўлади. 

Доимий равишда ўзгарувчан каналларнинг ўтказувчанлик қобилиятини қуйидаги 

формула орқали ҳисоблаш мумкин бўлади:  

            Бу ифодада: R- маълумотларни узатиш тезлиги; Х- юборилган маълумотлар; 

Т- узатиш вақти; С- алоқа каналининг ўтказувчанлиги; N- ҳалақитлар сони; Y- қабул 

қилинган маълумотлар сони; 

Ушбу келтирилган формула орқали каналларнинг ўтказувчанлигини ҳисоблаш 

мумкин бўлади, формуладан кўриниб турибдики, маълумотларнинг барча 

параметрлари ҳисобга олинган ва узатилиши ва қабул қилиниши мумкин бўлган 

барча параметрлар ҳисобга олинган. 

Хулоса: 

Телекоммуникация тармоғи ресурслари сифатида тармоқнинг ушланиб қолиш 

вақти ҳисобланади. Ҳар хил турдаги абонентлардан мураккаб турдаги маълумотлар 

юқори тезликларда узатилади, тугунларда маълумотларнинг ушланиб қолиш вақти 

товуш сигналлари учун анча кам масалан 250 мс дан кам бўлшиши керак, акс холда 

маълумотларнинг бузилиб етиб бориши мумкин, шу сабабли товуш сигналлари учун 

тармоқ ресурслари анча сарф этилади ва сифат кўрсатгичларига таъсир қилади. 

